
  

 

 
 

ᑖᓐ ᑳ ᐃᐦᑎᓈᓅᐦᒡ   

ᐆ ᐁ ᓅᑕᓯᓈᓅᐦᒡ ᐧᕌᔅ ᓕᕠᔭᒻ ᑖᓐᑕᓚᒻ ᑳ ᐃᓯᓂᐦᑳᑌᒡ ᐋᐸᑎᓱᐧᐃᓐ, ᔖᔥ ᐊᓐᑌ ᐁᑎ ᒌᔅᑖᑲᓅᐦᒡ ᐃᐦᑖᓅ ᐁ ᓈᓂᑑ ᒋᔅᒉᔨᐦᑖᑲᓅᐦᒡ ᑖᓐ ᒉ ᐃᔑ ᑖᐦᑲᐦᐆᑌᒡ᙮ 

ᐁᔅᒄ ᒫᒃ ᐁᑎᑑ ᑲᑕ ᐊᔨᒥᑐᑖᑲᓅ ᐊᓂᑌ ᐊᑐᐧᐋ ᑎᐯᔨᐦᒋᒉᓰᓈᓐᐦᒡ ᐧᐃᐧᐋᐤ ᑲᑕ ᐧᐃᔦᔨᐦᑕᒧᒡ  ᒉᒌ ᐃᐦᑑᑖᑲᓄᐧᑫ ᐆ, ᒥᔫᐸᔨᒉ ᒫᒃ ᒉᒌ ᐋᐱᑎᓰᑲᑖᑲᓅᐦᒡ, ᒉ 

ᑲᓇᐧᐋᑖᑲᓅᐦᒡ ᑖᓐᑌ ᒉᒋᔥ ᐋᐦᒋᔅᑖᑲᓅᐦᒡ᙮ ᒧᒃ ᒫᒃ ᐁᔅᒄ ᐁᑳ ᐧᐃᔦᔨᑖᑲᓅᐦᒡ, ᐄᓅᒡ ᐅᑌ ᐄᓅ ᐊᔅᒌᐦᒡ ᓀᔥᑦ ᒥᓯᐧᐁ ᐊᐧᐁᓐ ᒋᑲ ᒥᔮᑲᓅᒡ ᒉᒌ ᐋᔨᒨᑎᐦᐧᑳᐤ ᐅᔫ ᒉᐃᔥ 

ᐋᐱᑎᓰᑲᑖᑲᓄᔨᒡ᙮ ᐆ ᒫᒃ ᒪᓯᓇᐦᐄᑲᓐ ᐁᑯᑦ ᐁ ᐧᐄᑖᑯᐦᒡ ᑖᓐ ᓂᐦᐋᐤ ᐁ ᐃᔑᓈᑯᐦᒡ ᐆ ᒉᐃᔑ ᐋᐱᑎᓰᐦᑲᐦᑖᑲᓅᐦᒡ ᓀᔥᑦ ᐧᐄᐦᑖᑯᓐ ᒉᒌᔥ ᐧᐄᒋᐦᐄᐧᐁᑦ ᐊᐧᐁᓐ 

ᐊᔮᔨᒨᑖᑲᓄᔨᐦᒡ ᐅᔫ᙮ 

ᐁ ᓅᑯᐦᑖᑲᓅᒡ ᐁ ᐃᔑᓈᑯᐦᒡ ᐆ ᒉᐃᔑ ᐋᐱᑎᓰᐦᑲᐦᑖᑲᓅᐦᒡ  

ᐊᓐ ᑲᒻᐸᓃ ᑭᕆᑎᑲᓪ ᐁᓓᒣᓐᑦᔅ ᑳ ᐃᓯᓂᐦᑳᓱᑦ, ᐁᐅᒄ ᐊᓐ ᑳ ᑲᐧᑫᒋᐦᒉᔨᒧᑦ ᒉᒌ ᐅᔑᐦᑖᑦ, ᓀᔥᑦ 

ᒉᒌ ᐱᒥᐸᔨᐦᑖᑦ ᑲᔦ ᒫᒃ ᒌᔑᐦᑖᑌ ᐊᓂᔫ ᐋᐸᑎᓱᐧᐃᓂᔫ ᐧᐄᔭ ᒉ ᒋᐸᐦᐊᒃ ᐊᓂᑕ ᑳ ᒨᓇᐦᐄᒉᑦ 

ᓕᕠᔭᒻ ᑲᔦ ᑖᓐᑕᓚᒻ ᐁ ᒌ ᐅᐦᒋ ᐧᐄᐦᑯᑕᐦᐊᐦᒃ᙮ ᐊᓂᑌ ᒋᑲ ᐃᐦᑕᑯᓐ ᐊᓐ ᐁ ᓅᑎᓯᓈᓅᐦᒡ, 38 ᑳ 

ᑕᐦᐧᑳᒡ ᐊᔅᒋᔫ ᑎᐸᐦᐄᑲᓐ ᓀᒥᔅᑳᐦᒡ ᐅᐦᒋ ᐊᓂᑌ ᔮᔨ ᐊᓐ ᐄᓯᒣᓐ - ᐊᓐ ᒣᔅᑲᓅ ᐊᓂᑌ ᐁᑎᓯᒧᐦᒡ 

RE01 ᐄᓯᒪᐃᓐ ᓂᑐᐦᐆ ᐊᔅᒌᐦᒡ᙮ ᐁᑯᑦ ᒉ ᒨᓇᐦᐄᒑᓅᐦᒡ, ᑲᔦ ᒋᑲ ᐃᐦᑕᑯᓐ ᐊᓂᑌ ᒉᒌ 

ᐃᔑᐧᐁᐸᐦᐄᑲᓅᐦᒡ ᑲᔦ ᒉ ᐄᑖᔑᑰᐦᑖᑲᓅᐦᒡ ᐊᓐ ᐁᑳ ᓂᑐᐧᐁᔨᐦᑖᑯᐦᒡ ᑲᔦ ᒫᒃ ᐋᐦᒌᐅᐦ ᐊᓂᑌ ᒋᑲ 

ᐅᔑᐦᑖᑲᓅ ᐧᐋᔅᑳᐦᐄᑲᓐ ᐁ ᒥᔖᒡ ᐊᓂᑌ ᒉᒌ ᐱᒦᐦᑳᑲᓅᐦᒡ ᐁ ᐧᐄᐦᑯᑕᐦᐄᑲᓅᐦᒡ ᐊᓐ ᓀᑐᐧᐁᔨᐦᑖᑯᒡ 

ᒉᐧᑳᓐ᙮ 26 ᐱᐳᓐ ᒋᐹ ᐃᔥᐱᔥ ᐱᒥᐸᔨᐦᑖᑲᓅ ᐆ ᐁᐃᔑ ᐋᐱᑎᓰᐦᑲᐦᑖᑲᓅᐦᒡ᙮ 
 

ᐊᓐ ᒉ ᐃᔑ ᓂᑐᐧᐁᔨᐦᑖᑯᐦᒡ ᐆ ᐋᐸᑎᓰᐧᐃᓐ ᐁᐧᐄ ᐃᐦᑑᑖᑲᓅᐦᒡ  
 

● ᐅᔅᑌ 25 ᒣᑲᑕᓐᔅ ᑕᐦᑐᑎᐹᐯᑲᐦᐄᑲᓐ ᒉ ᐃᔥᐱᔥ ᓅᑕᓯᓈᓅᐦᒡ ᓕᕠᔭᒻ ᑲᔦ ᑖᓐᑕᓚᒻ ᑖᓂᑌ ᐁ ᐃᐦᑕᑯᐦᒡ 

ᒉᒌ ᐧᐃᐦᑯᑕᐦᐄᑲᓅᐦᒡ 

● ᐅᔥᑌ 4,500, ᓀᐧᐋᐤ ᒋᔐᒥᑖᐦᑐᒥᑎᓅ ᑎᐹᐯᑲᐦᐄᑲᓐ ᒋᑲᐧᐄ ᐃᔥᐱᔥ ᐧᐄᐦᑯᑕᐦᐧᐋᑲᓅ ᐊᓯᓃ ᐯᔭᒄ 

ᒌᔒᑳᐤ 17 ᐱᐳᓐᐦ ᐄᔥᐱᔥ 

● ᓃᔔ ᓵᑲᐦᐄᑲᓐᐦ ᒋᑲ ᐹᐦᑯᐸᔨᐦᑖᑲᓅ ᐊᓂᑌ ᐁᒌ ᒥᔅᑳᑲᓅᐦᒡ ᐊᓐ ᓀᑐᐧᐁᔨᐦᑖᑯᐦᒡ ᒉᒌ ᐧᐄᐦᑯᑕᐦᐄᑲᓅᐦᒡ 

● ᐆ ᒫᒃ ᓂᐲ ᒉ ᐅᐦᑎᐦᐄᑲᓅᐦᒡ ᐧᐋᔅᑳ ᐊᓂᑕ ᒉ ᒨᓇᐦᐄᒑᓅᐦᒡ ᒋᑲ ᐱᔅᒉᔮᔑᑰᐦᑖᑲᓅ ᐊᓂᑌ ᐃᔑ ᐯᔓᒡ ᑳ 

ᐃᐦᑕᑯᐦᐧᑳᐤ ᓵᑲᐦᐄᑲᓐᐦ ᓀᔥᑦ ᓰᐲᓴᐦ, 

● ᓂᔥᑐᐃᒡ ᑲᑕ ᐃᔑᓈᑯᓐ ᐊᓂᑕ ᐁ ᐱᔥᑯᐱᐦᐋᑲᓅᑦ ᐊᓯᓃ ᓇᓈᐦᑰ ᐁ ᐃᔥᐱᒋᔥᑎᑦ: ᐊᓐ ᐊᔅᒌ/ᔦᑳᐤ 

ᐅᔅᒋᒡ ᑳ ᐃᐦᑕᑯᐦᒡ ᐯᔭᑯᓂᐦᒡ ᐁᒌᔑ ᐱᔥᑯᔥᑖᑲᓅᐦᒡ (370 ha) ᓂᔥᐧᑖᐤ ᒋᔐᒥᑖᐦᑐᒥᑎᓅ ᓃᐧᔖᔖᐤ 

ᑳᑲᒌᐦᒉᔮᒡ ᐁ ᑕᐦᐧᑳᒡ ᐊᔅᒌᐤ ᑎᐸᐦᐄᑲᓐ, ᐊᓂᑌ ᐁ ᐧᐁᐱᓈᑲᓅᑦ ᐊᓯᓃ ᐁᑳ ᐅᐦᒋ ᒥᔅᑳᑲᓅᐦᒡ ᐊᓂᑕ ᒉᐧᑳᓐ 

ᓂᐧᔖᐤ ᒋᔐᒥᑖᐦᑐᒥᑎᓅ ᒦᓐ ᓀᐤ (204 ha) ᐁ ᑲᒋᐦᒉᔮᒡ ᑳ ᑕᐦᐧᑳᒡ ᐊᔅᒌᐤ ᑎᐸᐦᐄᑲᓐ ᐁᒄ ᒫᒃ ᐊᓐ ᐊᓯᓃ 

ᐊᓂᑕ ᑳ ᐅᐦᒋ ᐧᐄᐦᑯᐦᐧᑖᑲᓅᐦᒡ ᐊᓐ ᑳ ᓂᑐᐧᐁᔨᐦᑖᑯᐦᒡ ᒉᐧᑳᓐ, ᒥᐦᑖᐦᐧᑖᐤ ᒋᔐᒥᑖᐦᑐᓅ (10 ha) ᐁ 

ᑲᒌᐦᒉᔮᒡ ᑳ ᑕᐦᐧᑳᒡ ᐊᔅᒌᐤ ᑎᐸᐦᐄᑲᓐ᙮  

●  ᐊᓐ ᓂᐲ ᐊᓂᑌ ᐁ ᓅᑕᓯᓈᓅᐦᒡ ᐁ ᐃᐦᑕᑯᒡ ᐯᔭᑯᓂᐦᒡ ᒋᑳ ᐄᑖᔑᑰᐦᑖᑲᓅ 

● ᐋᐱᑎᓰᓲᒡ ᒉᐯᒡ ᑌᐦᐅᔮᑲᓅᐧᑖᐤ ᒫᒃ ᐁ ᐅᐦᒋ ᐅᐦᐸᐦᐆᐧᑖᐤ, 25 ᐊᔅᒌᐤ ᑎᐸᐦᐄᑲᓐ ᐯᓱᒡ ᐊᓐᑕ ᒉ 

ᐋᐱᑎᓯᓈᓄᔨᒡ ᐁᑯᑦ ᒉ ᐃᐦᑕᓂᔨᒡ ᒉᒌ ᐃᐦᑖᐧᑖᐤ (ᐊᓂᑕ ᐧᐁᔅᑲᒡ ᑳᒌ ᐃᐦᑕᑯᐦᒡ EM-1) 

● ᓇᒧᐃ ᒋᑲ ᐅᐦᒋ ᐸᒋᔅᑎᓈᑲᓅ ᐊᐧᐁᓐ ᒉᒌ ᓂᑑᐦᐅᑦ ᒫᒃ ᒉᒌ ᓅᑕᒣᓭᑦ ᐯᔭᒄ ᐊᔅᒌᐤ ᑎᐸᐦᐄᑲᓐ ᑳ ᑕᐦᐧᑳᒡᐧ 

ᐧᐋᔥᑳ ᐊᓂᑕ ᒉ ᐋᐱᑎᓯᓈᓅᐦᒡ᙮ 

● ᐧᐁᑖᒡ ᒋᑲ ᐋᔨᒥᐸᔨᔫ ᐅᑖᐹᓐᐦ ᐊᓂᑕ ᐊᓐ EM-1 ᑳ ᐄᒋᔥᑌᒡ ᒣᔅᑲᓅ, ᓀᔥᑕ ᐊᓐ ᕉᑦ ᑑ ᐧᓈᕐ ᑳ ᐃᓯᓂᐦᑳᑌᒡ ᑲᔦ ᐊᓐ ᑳ ᒥᔖᒡ ᒣᔅᑲᓅ ᐱᓖ ᑖᔨᒥᓐ 

ᒣᔅᑲᓅ ᑳ ᐃᓯᓂᐦᑳᑌᒡ (22 ᑳᒫᒥᔖᐧᑳᐤ ᐆᑖᐹᓐᐦ ᐯᔭᒄ ᒌᔑᑳᐤ ᒋᑲ ᐱᒥᐸᔫᐦ ᐊᓂᑕᐦ) 

ᒫᐦᒋᔅᑕᐃ ᒉ ᒫᒨᓈᑲᓅᐧᑖᐤ ᐊᐧᐁᓂᒌ ᒉ ᐊᔨᒥᐦᐋᑲᓅᐧᑖᐤ: 

ᐁ ᓅᑕᓯᓈᓅᐦᒡ ᓕᕠᔭᒻ ᑖᓐᑕᓚᒻ ᐁᐧᐄ ᐧᐄᐦᑯᑕᐦᐄᑲᓅᐦᒡ ᐊᓂᑕ ᐅᐦᒋ ᐧᕌᔅ ᑳ ᐃᓯᓂᐦᑳᑌᒡ ᐊᔅᒌ 

ᒫᐦᒋᔅᑕᐃ ᒉ ᒫᒨᓈᑲᓅᐧᑖᐤ ᐊᐧᐁᓂᒌ ᒉ ᐊᔨᒥᐦᐋᑲᓅᐧᑖᐤ:  ᐁ ᓅᑕᓯᓈᓅᐦᒡ ᓕᕠᔭᒻ ᑖᓐᑕᓚᒻ ᐁᐧᐄ ᐧᐄᐦᑯᑕᐦᐄᑲᓅᐦᒡ ᐊᓂᑕ ᐅᐦᒋ ᐧᕌᔅ ᑳ   

                                  ᐃᓯᓂᐦᑳᑌᒡ ᐊᔅᒌ 

 

ᐊᓂᔫ ᒉᐧᑳᔫᐦ ᒉ ᑖᐦᑲᐦᐆᑌᐧᑳᐤ 

● ᓇᒧᐃ ᒋᑲ ᐅᐦᒋ ᐃᐦᑕᑯᓐ ᓵᑲᐦᐄᑲᓐᐦ ᑲᔦ ᓰᐲᓴᐦ ᐊᓂᑕ ᑳᒌ ᐃᐦᑕᑯᐦᐧᑳᐤ, ᒋᑲ ᑖᐦᑲᐦᐆᑰᒡ ᒫᒃ ᓇᒣᓯᒡ ᑲᔦ ᐅᒦᒋᒧᐧᐋᐤ ᒋᑲ 

ᐧᐊᓈᑕᓂᔫ᙮  

● ᓇᒧᐃ ᒋᑲᒌ ᐸᐹᒥᔥᑳᐤ ᐊᐧᐁᓐ ᐧᐊᓈᒋᐦᑖᑲᓅᐦᒉ ᑖᓂᑌ ᑳᒌ ᐃᐦᑕᑯᐦᒡ ᓰᐲᐦ ᓀᔅᑕ ᓵᑲᐦᐄᑲᓐ 

● ᒋᑲ ᐧᐊᓈᒋᐦᑖᑲᓅ ᐊᓂᑌ ᐁ ᐃᐦᑖᐧᑖᐤ ᐊᐧᐁᓰᓴᒡ, ᐱᔦᓰᔑᒡ ᑲᔦ ᑯᑕᒡ ᒉᐧᑳᓐ ᐁ ᐱᒫᑎᐦᒡ ᐊᓂᑌ, ᒥᓯᐧᐁ ᒫᒃ ᒋᑲ ᐃᐦᑕᑯᓂᔫ 

ᑖᓐ ᒉ ᐃᔑ ᑖᐦᑲᐦᐆᑰᐧᑖᐤ 

● ᒋᑲ ᐋᐦᒋᐸᔨᔫ ᒧᔐᒌᔑᒄ ᓀᔥᑦ ᑲᔦ ᓂᐲ ᐁᑯᓐ ᒉ ᐃᔅᐸᔨᒡ, ᐁᐅᒃ ᒫᒃ ᐆ ᒉᒌ ᐃᔑᓈᑯᐦᒡ ᒉ ᑖᑯᐦᐆᑌᒡ ᐄᓂᒦᒋᒻ ᓀᔥᑦ 

ᑲᔦ ᐄᓅ ᒉ ᑖᑯᐦᐅᑯᑦ ᐧᐃᔮᐦᒡ 

● ᒋᑲ ᐃᐦᑕᑯᓐ ᐁ ᐋᐦᒋᐸᔨᒡ ᐊᓐ ᑲᒌ ᐃᑑᑖᑲᓅᐦᒡ ᐄᓅ ᐃᐦᑑᐧᐃᓐ ᐊᓂᑕ ᐧᐋᔅᑲ ᐊᓐ ᒉ ᓅᑎᓯᓈᓅᐦᒡ ᓀᔥᑦ ᑲᔦ ᐊᓂᑕ 

ᒣᔅᑲᓅᐦ ᒉ ᐱᒧᐦᐧᑳᐤ ᐁ ᐱᒥᐸᔨᐦᐧᑳᐤ ᐊᓂᔫᐦ ᓅᑕᓯᓀᐅᑖᐹᓐᐦ᙮ ᒋᑲᒌ ᐃᔑᓈᑯᓐ ᐋᐦᒌᐅᐦ ᒉᒌ ᐃᔅᐸᔨᐦᒡ ᓂᑑᐦᐆᓐ ᐊᓂᑌ 

ᐊᓂᔫᐦ ᓂᑑᐦᐆᔅᒌ ᑳ ᐃᐦᑕᑯᐦᐧᑳᐤ ᐄᔅᒣᓂᐦᒡ RE01 ᑳ ᐃᒋᔥᑌᒡ ᐊᔅᒌ, ᑲᔦ ᓀᒥᔅᑳᐦᒡ R16 ᑲᔦ R19 ᑳ ᐃᒋᔥᑌᐧᑳᐤ᙮  

ᑳᐃᔑ ᓂᑑᒋᔅᒉᔨᐦᑖᑲᓅᐦᒡ ᒉ ᐃᔑ ᑖᐦᑲᐦᐆᑌᒡ ᐊᔅᒌ 

ᐊᓂᒌ ᐁ ᒫᒨᐱᔥᑎᐦᐧᑳᐤ ᐁ ᓂᑑᒋᔅᒉᔨᑖᑲᓄᔨᒡ ᐅᔫ, ᐅᑕ 2019 ᐁᑯᑦ ᑳ ᐧᐃᔦᔨᒫᑲᓅᐧᑖᐤ, ᒉᒌ ᒌᔥᑖᑲᓅᐦᒡ ᑮᐹ ᐊᓐ ᐧᐋᐃᔑ ᓂᑐ 

ᒋᔅᒉᔨᑖᑲᓅᒡ ᒉ ᐄᔑ ᑖᐦᑲᐦᐆᑌᒡ ᐊᔅᒌ ᐆ ᐋᐸᑎᓱᐧᐃᓐ ᐁ ᑲᓇᐧᐋᐸᐦᑖᑲᓅᐦᒡ᙮ ᐅᒌ ᒫᒃ ᑳ ᐅᑎᓈᑲᓅᐧᑖᐤ, ᒉ ᐊᐱᔥᑕᐦᐧᑳᐤ ᐅᔫ 

ᐄᔨᔫ/ᐄᓅ ᑎᐯᐃᒋᒉᓲ ᒌ ᐧᐃᔮᐸᒥᑰᒡ ᑲᔦ ᐊᓂᔫᐦ ᑳ ᓂᑑᒋᔅᒉᔨᑎᐦᐧᑳᐤ ᒉᐧᑳᔫ ᐅᑕ ᑲᓇᑕ᙮ ᔖᔥ ᒫᒃ ᒌ ᒌᔥᑖᐅᒡ ᐅᒌ ᐁ 

ᓂᑑᒋᔅᒉᔨᐦᑕᐦᐧᑳᐤ ᐊᓂᔫ ᓀᔥᑦ ᑲᔦ ᒌ ᒫᒨᔥᑖᐅᒡ ᐊᓂᔫ ᑳᐃᔑ ᒥᔅᑯᐧᐋᐦᑖᐧᑖᐤ ᐊᓂᑕ ᐊᓂᔫ ᒪᓯᓇᐦᐄᑲᓂᔫ ᑳ ᒪᓯᓇᐦᐊᐧᑳᐤ᙮ 

 

ᐆ ᒪᓯᓇᐦᐄᑲᓐ ᒌ ᐅᔥᑖᑲᓅ ᓅᒻ ᐁ ᐧᐄᐦᑖᑯᓂᔨᒡ ᐊᓐ ᑲᒻᐸᓃ ᒥᓯᐧᐁ ᐊᓂᔫ ᑳᐧᐄᔑ ᐧᐄᐦᑕᐦᐧᑳᐤ ᐁᒌ ᒫᒨᓇᐦᐧᑳᐤ, ᑲᔦ ᒫᒃ ᒉᒌ 

ᒋᔅᒉᔨᐦᑖᑯᓂᔨᒡ ᐊᓂᒌ ᑳ ᒫᒨᐱᔥᑕᐦᐧᑳᐤ ᐅᑎᑌᔨᐦᑕᒧᐧᐃᓂᐧᐋᐤ᙮ ᒋᔅᑎᒫᐧᐁᔨᐦᑖᑯᓐ ᒫᒃ ᒉᒌ ᒋᔅᒉᔨᐦᑖᑲᓅᐦᒡ, ᐋᔨᒨᑌᐤ ᐊᓂᑕ ᑖᓐ ᒉᒌᔑ 

ᑖᐦᑲᐦᐆᑌᒡ ᐊᔅᒌ ᐆ ᐋᐸᑎᓱᐧᐃᓐ ᐃᐦᑑᑖᑲᓅᐦᒉ (ᐋᔨᒨᑌᐤ ᐊᓂᑕ ᑳᓇᑖ ᐊᔅᒌ ᐁ ᓂᑑᒋᔅᒉᔨᐦᑖᑲᓅᐦᒡ ᐧᐄᔓᐧᐁᐧᐃᓐ, 2012)᙮ 
ᐧᐄᐦᑖᑯᓐ ᐊᓂᑕ ᒪᓯᓇᐦᐄᑲᓂᐦᒡ ᐅᑎᑌᔨᐦᑕᒧᐧᐃᓂᐧᐋᐤ ᐊᓂᒌ ᐊᑐᐧᐋ ᒋᔐᐅᒋᒫᐤ ᐋᐸᒋᐦᐋᑲᓂᒡ ᐊᓂᒌ ᑳ ᔖᐳᒋᔅᒉᔨᐦᑕᐦᐧᑳᐤ ᐁ 

ᐃᔑᓈᑯᓂᔪᒡ ᐅᔫ ᐋᐸᑎᓱᐧᐃᓂᔫ ᑲᔦ ᒫᒃ ᐧᐄᐦᑖᑯᓐ ᐁᒌ ᐊᔨᒥᐦᐋᑲᓅᐧᑖᐤ ᐄᓅᒡ/ᐃᔨᔨᐤᒡ ᒥᓯᐧᐁ ᐅᑌᐦ ᐄᓅ/ᐃᔨᔨᐤ ᐊᐦᑖᐧᐃᓐᐦ ᑳ 

ᐃᐦᑕᑯᐦᐧᑳᐤ (2019 ᑲᔦ 2020 ᒌ ᓂᔅᑑᓈᑲᓅᐧᐃᒡ)᙮ ᒥᓯᐧᐁ ᒌᔑ ᓈᓂᑑ ᒋᔅᒉᔨᐦᑕᒧᒡ ᐊᓂᒌ ᑳᒫᒨᐱᔥᑕᐦᐧᑳᐤ ᐁᔅᒄ ᐁᑳ ᐅᐦᒋ 

ᐧᐄᐦᑕᐦᐧᑳᐤ ᑖᓐ ᐁ ᐃᑌᔨᐦᑕᐦᐧᑳᐤ ᒉᒌᔑ ᑖᐦᑲᐦᐆᑌᔨᒉᐅᑰ  ᐅᔫ ᐋᐸᑎᓱᐧᐃᓂᔫ ᑲᔦ ᑖᓐ ᒉ ᐃᐦᑎᔨᒡ ᐊᓂᔫ ᓅᑕᓯᓀᐤ ᑲᒻᐸᓃ ᐁᑳ 

ᓈᔅᒡ ᒉᒌ ᑖᐦᑲᐦᐆᑌᔨᒡ ᐅᑖᐸᑎᓱᐧᐃᓂᐧᐋᐤ᙮ ᒥᒋᓲᐲᓯᒻ 17, 2021 ᐁᑯᑦ ᑳ ᐸᒋᔥᑎᓂᑲᓅᐦᒡ ᐆ ᒪᓯᓇᐦᐄᑲᓐ ᒥᒄ ᒫᒃ ᓂᑐᐧᐁᔨᐦᑖᑯᓂᔫ 

ᐅᒋᒫᐦᑳᓂᒡ ᑲᔦ ᐄᓅᒡ/ᐃᔨᔨᐅᒡ ᒉᒌ ᒌᐧᐁᑲᓇᐧᐋᐸᐦᑕᐦᐧᑳᐤ᙮   

ᐁᐅᒄ ᐆ ᑳᐧᐃ ᐃᐦᑎᓈᓅᐦᒡ ᐧᐁᐦᒌ ᓂᔅᑐᓈᑲᓅᐧᑖᐤ ᐊᐧᐁᓂᒌ  

● ᒉᒌ ᐧᐄᐦᑖᑲᓅᐦᒡ ᑖᓐ ᑳ ᐃᔑ ᑎᐱᓯᓇᐦᐄᑲᓅᐦᒡ ᐊᔨᒧᐧᐃᓐ   

● ᒉᒌ ᐧᐄᐦᑖᑲᓅᐦᒡ ᑖᓐ ᓇᐦᐋᐤ ᒉᒌᔑ ᑲᐧᑫᒋᒫᑲᓅᑦ ᐊᓐ ᓅᑕᓯᓀᐤ ᑲᒻᐸᓃ ᒉ ᐃᔑ ᓇᓈᑲᑐᐧᐁᔨᐦᑕᐦᒃ ᐃᔑᓈᑯᓂᔨᒉ ᒉ ᐸᒋᔥᑎᓈᑲᓅᑦ 

ᒉᒌ ᐃᐦᑑᑕᐦᒃ ᐊᓂᔫ ᑖᓐ ᐧᐋ ᐃᐦᑎᑦ 

● ᒉᒌ ᐸᒋᔥᑎᓇᑲᓅᐧᑖᐤ ᐄᓅᒡ/ᐃᔨᔨᐅᒡ ᓇᓈᐦᑰ ᑲᐧᑫᒋᐦᒉᔨᒧᐧᐃᓐᐦ ᒉᒌ ᑲᐧᑫᒋᒫᐧᑖᐤ ᐊᓂᔫ ᒥᔮᒨᐱᔥᑕᒥᔨᒡ ᐅᔪ ᑲᔦ ᒋᔐᐅᒋᒫᐤ ᐋᐸᒋᐦᐋᑲᓐᐦ 

ᒉᐧᑳᔫ ᐁᐧᐄ ᓂᑑᒋᔅᒉᔨᐦᑕᐦᐧᑳᐤ ᐅᑕ ᐅᔫ ᑎᐹᒋᒨᓯᓇᐦᐄᑲᓂᔫ ᒫᒃ ᐊᓂᔫ ᒉ ᐃᔑ ᐳᑯᔐᔨᐦᑖᑯᓯᑦ ᐊᓐ ᑲᒻᐸᓃ ᒉᒌᔑ ᓇᓈᑲᑕᐧᐁᔨᐦᑕᐦᒃ 

● ᒉᒌ ᒫᒨᓂᑲᓄᔨᒡ ᐅᑎᑌᔨᐦᑕᒧᐧᐃᓂᐧᐋᐤ ᐄᓅᒡ/ᐃᔨᔨᐤᒡ ᒥᓯᐧᐁ ᐅᔫ ᑖᓐ ᑳ ᐃᔑ ᐋᔨᒨᑕᒧᐧᐋᑲᓅᐧᑖᐤ 

ᐄᓅᒡ/ᐃᔨᔨᐤᒡ ᐅᑎᑌᔨᐦᑕᒧᐧᐃᓂᐋᐤ ᒋᑲ ᐋᐸᑕᓂᔫ ᐋᐦᒋᔥᑖᑲᓅᐦᒉ ᑖᓐ ᐁ ᐃᒋᔥᑌᒡ ᐆ ᑎᐹᒋᒨᓯᓇᐦᐄᑲᓐ ᑲᔦ ᐁᐅᒄ ᐊᓐ ᒪᓯᓇᐦᐄᑲᓐ ᒋᐦᒋᐧᐁ 

ᒉ ᐃᔑᓈᑯᐦᒡ ᑲᔦ ᐁᑯᑦ ᒉ ᐧᐄᐦᑖᑯᐦᒡ ᒉ ᐃᔑ ᓂᑐᐧᐁᔨᐦᑖᑯᓯᑦ ᐊᓐ ᓅᑕᓯᓀᐤ ᑲᒻᐸᓃ ᒉᐃᔑ ᓇᓈᑲᑕᐧᐁᔨᐦᑕᐦᒃ ᐁᒄ ᒫᒃ ᒉ ᒥᔮᑲᓅᑦ ᐊᓐ 

ᒋᔐᐅᒋᒫᐤ ᐊᔅᒋᔫ ᑲᔦ ᒌᔑᑯᔫ ᑳ ᓇᓈᑲᒋᐦᑖᑦ ᐧᐄᐧᐋᐤ ᒫᒃ ᑲᑕ ᐧᐃᔦᔨᐦᑕᒧᒡ ᒉ ᓇᔅᑯᒧᐧᐋᐧᑫᓂᒡ ᒉᒌ ᐃᐦᑑᑖᑲᓄᔨᒡ ᐅᔫ ᐋᐸᑎᓱᐧᐃᓂᔫ᙮ 

ᐁᐅᑰ ᒉᒌ ᐃᐦᑎᔨᓐ ᐧᐄ ᐧᐄᒋᐦᐄᐧᐁᔨᓀ 

ᒋᑲᒌ ᒪᓯᓇᐦᐊᒧᐧᐋᐅᒡ ᐊᓂᒌ ᑳ ᐅᔥᑖᐧᑖᐤ ᐅᔫ ᑎᐹᒋᒨᓯᓇᐦᐄᑲᓂᔫ ᐁ ᐧᐄᐦᑕᒪᓐ ᑖᓐ ᐁ ᐃᑌᔨᐦᑕᒥᐦᐄᑯᔨᓐ ᒉᐧᑳᓐ ᐊᓂᑕ ᑲᔦ ᐊᓂᔫ ᒉ ᐃᔑ 

ᓂᑐᐧᐁᔨᐦᑖᑯᓯᑦ ᐊᓐ ᑲᒻᐸᓃ ᒉ ᐃᐦᑎᑦ᙮  

● ᒉ ᐲᐦᑌᐸᔨᓐ ᐅᑌ ᐃᔑ  www.canada.ca/ciar ((ᐆ ᐋᐸᑎᓱᐧᐃᓐ ᐁ ᑲᓇᐧᐋᐸᐦᑖᑲᓅᐦᒡ ᐊᒋᐦᑖᓱᓐ: 80005)᙮. 

● ᑏᐧᐁᒡ ᒉᒌ ᒥᔅᑳᑲᓅᒡ ᒋᒪᓯᓇᐦᐄᑲᓐ ᐅᑌ ᐃᑎᔕᐦᐁ  iaac.minerose-rosemine.aeic@canada.ca. 

● ᒋᑲᒌ ᐃᑎᔕᐦᐁᓐ ᒋᒪᓯᓇᐦᐄᑲᓐ ᐅᑌ: 901-1550 d'Estimauville Ave, Québec, QC, G1J 0C1  

ᒋᑲᒌ ᐧᐄᒋᐦᐄᐧᐁᓐ ᑲᔦ ᒌ ᐲᐦᑌᐸᔨᐦᐅᔨᓀ ᐊᓂᑌ ᐁ ᐊᔨᒥᓈᓅᐦᒡ ᓂᑑᐧᐋᐸᐦᒋᑲᓂᐦᒡ᙮ ᒣᐧᑳᒡ ᐊᓐ ᐁ ᐊᔨᒥᓈᓅᐦᒡ ᒋᑲᒌ ᐊᔨᒥᓐ ᓀᔥᑕ ᒋᑲᒌ 

ᒪᓯᓇᐦᐄᒉᓐ ᐊᓂᒌ ᑯᑕᑲᒡ ᐊᓂᑕ ᑳ ᐃᐦᑖᐧᑖᐤ ᒉᒌ ᐧᐋᐸᐦᑕᐦᐧᑳᐤ ᑖᓐ ᐁ ᐃᒋᔥᑖᔨᓐ ᐁᒄ ᒫᒃ ᒉᒌ ᓂᔥᑰᔑᐦᐄᔅᐧᑳᐤ᙮  

http://www.canada.ca/ciar
mailto:iaac.minerose-rosemine.aeic@canada.ca

ᐁᐅᒄ ᐅᔫᐦ ᒉᐧᑳᔫ ᒉ ᒫᒥᑐᓀᔨᐦᑕᒪᓐ 

ᐊᓂᒌ ᑳ ᒫᒨᐱᔥᑕᐦᐧᑳᐤ ᐅᔫ ᐧᐄ ᒋᔅᒉᔨᐦᑕᒧᒡ ᑖᓐ ᐁ ᐃᑌᔨᐦᑕᒥᐦᐄᑯᔨᓐ ᐊᓐ ᐁ ᐃᔑ ᐋᔨᒨᑌᒡ ᐅᑕ ᑎᐹᒋᒨᓯᓇᐦᐄᑲᓂᐦᒡ᙮ ᓂᐧᐄ ᒋᔅᒉᔨᐦᑌᓈᓐ 

ᑯᐃᔅᒄ ᐁ ᐃᔑ ᐧᐄᐦᑖᑯᓂᐧᑫ ᑖᓐ ᐁ ᐃᔅᐸᔨᐅᐦᒡ ᒉᐧᑳᓐ ᑲᔦ ᒫᒃ ᓇᐦᐋᐤ ᑯᐃᔅᒄ ᐁ ᐃᔑ ᐧᐄᐦᑖᑯᓂᐧᑫ ᑖᓐ ᒉ ᐃᔑ ᓇᓈᑲᑐᐧᐁᔨᐦᑖᑲᐦᒡ ᐁᑳ 

ᓈᔥᒡ ᒫᒃ ᐁᑳ ᒥᒍᓐ ᒉᒌ ᑖᐦᑲᐦᐆᑌᐧᑳᐤ ᐅᔫᐦ:    

● ᓇᒣᓴᒡ ᓀᔥᑕ ᐁ ᐃᔑᓈᑯᓂᔨᒡ ᐊᓂᑕ ᓂᐲᐦᒡ ᐁ ᐃᐦᑖᐧᑖᐤ, ᐱᔦᓲᒡ/ᐱᔦᓰᓯᒡ ᑳ ᐱᒪᐦᐊᐦᐧᑖᐤ, ᓀᔥᑕ ᐊᓂᒌ ᐧᐁᑖᒡ ᐁᑳ ᐊᑎ 

ᐃᐦᑖᐧᑖᐤ (ᑲᓇᐧᐋᐸᐦᑕᐦ ᐱᑭᑎᓯᓇᐦᐄᑲᓐ 5.1, 5.2, ᑲᔦ 5.3) 

● ᓂᑑᐦᐆᔅᒌ ᐁ ᐃᔑ ᐋᐸᑕᐦᒡ (ᑲᓇᐧᐋᐸᐦᑕᐦ ᐱᔅᑭᑎᓯᓇᐦᐄᑲᓐ 6.1) 

● ᐄᓅ ᒥᔫᐱᒫᑎᓰᐧᐃᓐ (ᑲᓇᐧᐋᐸᐦᑕᐦ ᐱᔅᑭᑎᓯᓇᐦᐄᑲᓐ 6.2) 

● ᐄᓅ ᐃᐦᑐᐧᐃᓐ ᑲᔦ ᐄᑖᑎᓰᐧᐃᓐ (ᑲᓇᐧᐋᐸᐦᑕᐦ ᐱᔅᑭᑎᓯᓇᐦᐄᑲᓐ 6.3) 

● ᐁ ᐃᔑ ᑖᐦᑲᐦᐆᑌᒡ ᐱᒫᑎᓰᐧᐃᓐ ᐁ ᐋᐦᒋᐸᔨᐦᒡ ᒉᐧᑳᓐ ᐊᓂᑕ ᐧᐋᔥᑳ ᐁ ᐃᐦᑖᓅᐦᒡ ᐋᐸᑎᓱᐃᓐ ᐅᐦᒋ (ᑲᓇᐧᐋᐸᐦᑕᐦ ᐱᔅᑭᑎᓯᓇᐦᐄᑲᓐ 

6.4) 

● ᐄᓅ/ᐃᔨᔨᐤ ᑲᔅᒋᐦᐆᐧᐃᓐᐦ ᒉᒥᔅ ᐯᐃ ᑲᔦ ᒌᐧᐁᑎᓅᑖᐦᒡ ᑰᐯᒃ ᓇᔅᑯᒧᐧᐃᓐ ᐁ ᐃᔑ ᐋᔨᒨᑌᐧᑳᐤ (ᐊᔨᒥᐦᑖᐦ ᐱᔅᑭᑎᓯᓇᐦᐄᑲᓐ 8) 

ᒋᐧᔮᐤ ᑖᓐ ᐁ ᐃᑌᔨᑕᒣᒄ ᒋᑲᒌ ᐧᐄᐦᑌᐧᓈᐤ,  ᑖᓐᑌ ᒉᒌᔥ ᓇᓈᑲᒋᐦᑖᑲᓅᐦᒡ ᐁᑳ ᒉᒌ ᐧᐊᓈᒋᐦᑖᑲᓅᐦᒡ ᒫᒃ ᐁᑳ ᓈᔅᒡ ᒉᒌ ᐧᐊᓈᒋᐦᑖᑲᓅᐦᒡ ᐆ ᒉ 

ᐊᑎ ᐄᔑ ᐃᐦᑑᑖᑲᓅᐦᒡ᙮ ᒋᑲ ᐧᐄᒋᐦᐄᐧᐁᐸᔫ ᑖᓐ ᒉᐃᔑ ᐧᐄᐦᑎᒥᓐ ᐊᓂᑕ ᐁ ᒪᓯᓇᐦᐄᑲᓅᐦᒡ ᐊᓐ ᑎᐹᒋᒨᓯᓇᐦᐄᑲᓐ᙮.  

ᐊᓐ ᒦᓐ ᒉ ᐃᐦᑎᓈᓅᐦᒡ: ᐃᔅᑯᑕᒃ ᒫᒃ ᒌᔅᐧᑳᐤ ᐊᔨᒥᐧᑖᐧᐁᓂᒡ ᐊᐧᐁᓂᒌ, ᐁᒄ ᐅᒌ ᑳ ᐊᐱᔅᑎᐦᐧᑳᐤ ᐅᔫ, ᐊᓂᔫ ᑳᐃᔑ ᐧᐄᐦᑎᒦᒡ ᐄᓅᐦ ᓀᔥᑦ 

ᐊᓂᔫ ᑯᑕᒃ ᐊᐧᐁᔫ, ᐁᐅᒃ ᐊᓂᔫ ᒉ ᐋᐱᒋᔅᑖᐧᑖᐤ ᒉᑎ ᒌᔅᑖᐧᑖᐤ ᐁᒪᓯᓇᐦᐊᐧᑳᐤ  ᐅᑎᐹᒋᒨ ᒪᓯᓇᐦᐄᑲᓄᐧᐋᐤ᙮ ᐁᒄ ᐊᓐ ᒋᔐᐅᒋᒫᐤ, ᐁᐅᒃ ᐅᔫ 

ᒪᓯᓇᐦᐄᑲᓂᔫ ᒉ ᐋᐸᒋᑖᑦ ᐁᐧᐄᐦᑎᐦᒄ ᑖᓐ ᑳᐃᔑ ᐧᐃᔦᔨᑎᐦᒄ ᐊᓂᔫ ᑮᐹ ᒉᒌ ᒋᐦᒋᐸᔨᐦᑖᑲᓄᔨᐧᑫ ᐁᔮᐱᑎᓰᑲᑖᑲᓄᔨᒡ ᐅᔫ᙮ 

